
Bajram HALITI

O Bajram Haliti si bijando ko 21 maj ano1955. berš ano Gnjilane ano Kosmet. O Haliti si andar e Rromani vica. Vov si jekh katar e majmoldutne pindjarde e rromendje pozicijako ane Evropa thaj lumija. Participisarda ane butune maškarthemutne konferencije katar e rroma sar i po anglal o plauno Lumijako kongreso e Rromengo thaj but si pindjardo alav ano truj e ekspertengo e themutne komunicirimase. Ano žurnalizmo dija katar o 1985 berš.

Nakhljindoj sa e digre e žurnalizmose anglaljimase katar o širdutno dji ko prbmnimasko redaktori ano rromano program. Bare utsvalimasa sikadilo i ane iskirimase i ane vaćarimase žurnalistikane žanrura, sar i ane publicistika.

O Haliti publikuisarda baro gindo e studijengo, teksturengo, komentarengo thaj dokumentarnune emisjiengo. I sar ljilutno i sar esejista, maškar pire iskirimase buća, vaćarda katar e lumija an savo o biomangljipe thaj o biojekhutnipe ka aven nakhljutne, sikaimasa e misalengo andar e dumutane, aj i na gja dumutane vaktura. Autori si e dokumentarnune filmosko ,,Aušvic, as jekhvar maj" an savo fundutne rošlipeisarel e geneza e genocidesi upral e Das, Djuta thaj Rroma.

Pe štartoni maškar themutni ljilutnimasi manifestacija ,,Amico Rom", savi saikto berš ićardol ane italijako foro Lančano, e pustik e Bajram Halitesi, žurnalistosi e Radio televizijako Priština ,,E Rroma, etnos kalje bahtaće" ljija dujto padak a ko 2000. berš ljesi poema ,, Mirabai" andar e alutni e poezijaći ,,Badalesi angrustin", po jekhutno arakhaipe e ljilutnengo ane Italija astarda dujto padak. Po konkurs kal padakutnaće reslje 600 buća e Rromendje ljilutnendje andar e intrego lumija save moldisarde 14 majeminetnune kritičara.

Majbaro bati e profesionalnune djivdimasko nakhada thaj majhorutne vurme mukla ane Radio thaj TV programura, savengo anglaljipe anglaljisarda thaj ćerda sar personalnune ćerimasa, gja i ekspertikane sikadimasa maj but generacije te aven ekspertura ane rromani vica.
Magistar: Biljana Ivancvic

I Cikluso e djiljengo: 

ŠELBERŠIMATA BI INKLJIMASKO 
RROMANO FENIKS

Djane, amare puranen sas ljen gra, kalje thaj parne

tate ratese.

E lumija pe ljende phirde.

Akana, o  Firdusi, o Pott thaj o Paspati vadje dićhen

E vurme e grastenđe  pe prahore  e Arijanaće,

Pe barra e Balkanose e umaljina e Andaluzijaće .

Godljese, rudjisara crra zuraljutnimase, svuntune, te

Irisarol amendje ane godji e vrama, an savi

Hhasardam amare grasten.

Djane, amare purane saljen laćhe gra.

E sung savi buhljol

Katar o turbano e Djingis Kanesko, Gaznijasko thaj e Tamerlanesko

Te reslji dji ke tute,

Si šaj te djane atoska kasko si godo dorjav,

lolo katar o rat?

Ura rromaneja feniksona!!!

Ura pe buhljimase zuralje thana, arak ćire grasten.

Aj, djan, o angluno than kaj ćhordilo o rat,

E Arijana, ni egzistiril.

E Andaluzijaće umaljina o rat nakhade

A e barra e Balkanese, o rat ćhordarde.

Savorre, save e ratvalje bućendje aktera sesa,

Akana si aver vareko.

Kaj sovol o barikanipe godljengo save

O rat, lolo sar mol, pilje?

Naj lji o Del jek?

An soste halje sovlji djikaj ratesa matona?

Rromaneja feniksona,

Gasave naj ćire njamostar.

Von si hajvanore save ćhordarde tut.

Ušti andar o praho,

Ura sar kaj najće khanći,

Ura djike ljende te risparisare ljen ko si

Thaj puć, si lje djuvde ćire gra?

          Kamipe mamuj o ćaćipe

          Inkaljutno: Memorijalnuno kendro e holokaustese studijemgo Ane SR Jugoslavija,

         1999 (Gnjilane: ,,Prosveta”)

DARHI

Po kotor e purane phirnesko

O kaš silje darhi

A e Rromen, cahren, kikaven thaj e grasten

Dji ke reslimata

Indjaren e ćemane.

O ćhonut aćhilo.

A me…

Ićarav e bath, zuralje,

Andar o ramo tena ćhordol.

Bibahtarav averendje pe bah.

Tabdilisarav…

Garadivav katar o djuvdipe…

Kaj, e lumija pindjardem ano ramo

Katar e biš milje kilometrore.

Djanav e nasvaljimase an saikto ćher

Thaj rudjisavav

o meripe tena ćalavel po vudar.

E bah si nihšab…

A o meripe si tham…

Goda, ljolpe numaj maškar o svato.

Ni lav pe ma dukhavno prbmnipe.

Naj goda mi bući.

Mo ćher si katar e laćhi rig

Thaj po duvari o tasvir.

Po tasvir e pisika

Savi hhutel po mohhto thaj

O Kham savo po crra hasavol.

A tela o Kham,

Pašo o mohhto,

O purano Rrom laćharel piro vahtani.

         Kamipe mamuj o ćaćipe

         Inkaljutno: Memorijalnuno kendro e holokaustese studijemgo Aane SR Jugoslavija,

        1999 (Gnjilane: ,,Prosveta”)

II Ciklus e djiljengo

E RROMA ANGLAL E MUDARIMASKO DUVARI E AUŠVICOSKO 
***
Me gatisarav baro dosije

Katar e manušikani dukh

Te lundjarav lje e Devljese

Tela o telaliskiripe

E bokhalje vuštendjerendje

Thaj e phuvendje godljendje save ažućaren o meripe.

Ano rat erzisarel mandje

Bidjindutne davuljora sar patrina

Save izdran ano voš mardino balvaljasa.

Ašunav o bizuralo civipe e deše miljendje Rromengo

E damarura milionura bidjandutnendje

Save inotisaren maškar o trajo thaj meripe

Ano thavdipe e miljaberšengo...

Savore ljen jekhutno avazi trajimasko

Numaj jećhe momentose

A pala goda huravela ljen o ćućipe.

Thaj dikhav man sar dikhav ano kalo ambis

Dji do thaj dikhav e biiskirimi 

Historija e trajimasi.

Avdjive milja strefina

Thaj milja jaga

Ikljen andar mande.

Avdjive

Angla e karta

Pe savi pašljol o foro

An savo si mudardo o rromano etnos,

Aušvic.

Avdjive

Mangav te vaćarav

Te civisarav

Katar e iljesi tribina.

Te djilabav

Katar e Rromendje dukhaimata

Save marde maripe

E neve bijandimase djivesendje.

Mundrro ilo si avdjive tribina

Mundrro ilo si avdjive than 

Sa e dukhavne stihorendje

Aven

Pe tribina

Aven savorre.

O opelo te ićara kethane,

Kethane te dukhava

Thaj sa e bezehaimata halalisara.

A as jekhvar tena bistara.
                            E Rroma anglal e mudarimasko duvari e mudarimasko
                                 Inkaljutno: Memorijalno kendro e Rromengo e holocaust studijengo, 

                               2003 (Zemun:Birograf)

O DJAIPE ANO BIIRIPE

Pe tabla hramondutnisarel

Aušvic.

Sa khandel po meripe,

Naj maj iluzije.

Kate, e Rroma,

Vazdije paluni cahra.

Djaipe

Ano biiripe.

E ćhavorre pe šuće brokha,

Meren šuljestar.

Ulaipe.

E palune ćumidimata

Našti den ljen djuvdimata.

Diljipe.

Sa si diljipe.

Aj, goda si ćaćipe

Djungalo,

Bi ljimorengo,

Bi prahomasko.

Bidjuvdikane ćhavorrikane trupore

Izdran telal o ćalajipe e balvaljengo.

Ćhordaren ljen e strvinara.

Varesar,

Amari baht sasa djungalji.

Rodindoj e majhorutne enigmengo klidi

Phhrava e Izidaći perdava.

Thaj savorrendje ka sikava

O drom savo indjarel

Mamuj o ćaćipe, savesa

Kuć poćindam o avutnipe.

Ni troma, nisar thaj as jekhvar

O holokuast te bistara.

A Tumen,

Pućen e djuvden

Te aćhilje:

Sose si o Aušvic

Paluni cahra e Rrromendji?

                          Kamipe mamuj o ćaćipe 

                          Inkaljutno:Memorijalnuno kendro e holokaust studijengo SR Jugoslavija,

                          1999 (Gnjilane: ,,Prosveta,,)

Po kinarno dikhav i avdjive

E ‘havorrikane cucle,

Ćhavorrikane šeja, kundre,

Pramenura bal kalje, kovlje,  

Ćhavorikane pundrre prnandje,

E jakha ikalde.

Dikhav e ćuća e rromnjendje 

Ćhinde

Ano muj e cikne ćhavorengo,

24 sahatore ašunav 

O avazi e krematorijumengo.

Djanel vareko feri soste

E Rroma ano praho ćerdutne

Andar e fabrike e Aušvicose

Dji ko Brahma ni reslje

Dji ko prago e Barathanesko

O praho,

Te hamisavol e

Ćirikljendje djilabimasa

E papurugendje phakenca

E sapese prahosa

E Gangaće pajesa

Ano godjaverutnipe e Krišnasko.

Kana aviljem ano Aušvic,

Sa e thama normalnune,

Manušikane thaj Devljikane

Sesa ćhinadutne.

Egzistuila numaj o tham e nacisturengo.

Varesave raća maj dosna,

Ašunipe e dramengo,

Dukhavno rovipe e djuvljidjejengo thaj e ćhavorrengo.

E murša, djuvljidjeja, ćhavorre,

Sa intrego nandje,

Ladadime si pe kamionura.

O meripe khandol po gudlo mom e memeljako

Savi izdral thaj garisarel ane jakhendje huva.
Dji ke amende resen e civimata,

Dilajlje e esesovcura.

Nervnune peraimata e djuvljidjejendje,

Roven e ćhavorre,

Roden

Rudjisaren

Roven

Thaj vadje paćan ano Del

Zuraren pe jakha thaj

Ažućaren e prahosko badali

Ašundon e civimata

Djungalje si

O Lešinari si paše

Djungalji dar
Kaj naćhen e bibahtalje,

Hasardine,

Izdravutne,

Phagardine,

Bi hakosko po maripe...

Peren

Crden ljen thaj hanljen

Indjaren o trušal e peraimasko

Sar padak e biešajimasko.

E kamionura numaj so ni pharon

Katar o pharipe pire astarimatendar.

Traden pherde sidjarimasa

Mamuj e krematorijumese bovura.

Varesave minutondje

Ka aven hasardine

Sa gode manušendje trajimate,

Save, ane jakha e nacisturendje,

Ćerde baro thaj bihalalimasko djungaljipe

Von si Rroma.

Sesa but djungalje scene.

E djuvljidjeja thaj e ćhavore perena pe koća

Angla o Mengele thaj o Boger,

Dena lje sovlji:

,,Araćhen amen, araćhen amen''

Khanći ni mažutisarda.

Ćaladutne,

Uštade pundrrencar po kamiono si ćhute.

E germanikane phangljutne kriminalcura,

E bare rovljencar

Thaj djućeljencar,

An amaro logor sesa muklje,

Turlus e djuvljidjeja, ćhavorre thaj purane.

Dukhavno civipe jećhe ćhavorresko

Pharavel o ćaktripe:

,,Rudjisarav tumen, rajo esesovcona,

Mućenma te trajisarav''

Jekhutno irimo svato sasa

O avazi e ćalaimasko rovljasa.

,,Specijalnuni operacija''

Sasa maj dukhavutni katar sa

Ano Aušvic.

Ćhudime ćare

Thaj e šeja pharadine.

Intrego rat e krematorijumose hodjakongo gindo 1. thaj 2.

E jag ćhungarde

Savi e kalje bahtaće ćaktrimase,

Ćaktrisarda intrego logor.

Rromano logor,

Varekana gaći civimasa!

Ašundol numaj

O monotono djilabipe

E pusadine rassijengo.
Save jekh pe aver ćalavena.

Dji do thaj e putarde vudara

Thaj feljastre

Bićhinadutne ćalavena

Thaj užarena pe zuralji

Balval e galicijskune stepako.

Angla e javin e jaga aćhilje.

E badanura e rromendje ćerdilje

Kinarno rupunalje prahosko

Ano hoborro e krematorijumosko.

Anglal dji do thaj najsesa bićhalde

Ane gasesi komora,

O doktor Mengele

Pe ljendje koljina iskirisarda

Specijalnune kaljemesa

E. ĆH.

E ćhinimase.

E civimate e Rromendje pharavena o badali.

Sesa diljikane.

I avdjive pućav man

Sar o Del ni ašunda gode civimate.

Aver dehtarin,

Andar o Zigeunner-Lager

Ni reslo

Nisavo avazi,

Mulo nihšab!

Kate trujal o krematorijum lalorro roipe

Hrizantema;

Izdran e nandje kaš
Ane ćuće barake bi dromengo

Lalorrime katar e dukh. 

E astardine bierroma

Užisaren e barake,

Ikaljen e šeja.

Katar o thavdipe gode raćako

Sa e Rroma sesa tradutne ano bov.

Kaj si ćhudutne i e biedukhavutne ćhavorre

Save vadje araći,

Sar i e ćhavorre pe sa e thana e lumijaće,

Mardepe, prastavenape?

Aćhilo ljendar thuv.

Sose e nacistura

Ćhonencar garavena ljen,

Sa dji ko agor e marimasko,

A andar jekhvar

Bićhalde ljen ano krematorijum.

Garaipe.

Si šajipe kaj si i goda

E germanikani godji

Sode trubul sivrijuni

Te naćhel maškar

Intrego horutnipe e germanijaće filozofijako.
                     E Rroma anglal e mudarimasko duvari e mudarimasko

O sode si dukhavno,

O sode si ćaćikano

Kav pejzaži:
Pe jekh agor e skaminosko

Kotor e bistardine mandrresko

Po dujto:

E aćhadutni cigarava,

Phago tahtaj.

Avdjive e purani

Varekana ane mehanava an savi 

Sasa pindjardi

Rodol pe ćhave.

Rudjisarel sar ane majbari katedrala,

Djal katar o skamin

Dji ko skamin.

Ano tunjariko

Kovlje lundjarel pire va:

Ake vadje jekh galbeni luldjin.

Avral e krematorijumora

But bari bući ćeren

Po hasaripe e rromengo.

E Nacistura

Ćhordaren o praho e Rrromengo

Pe varesavi biuži ljen.

Garadini katar e nacistura

E purani sunisarel:

An lako purano them

O trajo si laćho

I djivese i araćasa

Mukljutno si o trajo

Thaj vareso ćerelpe.

A ano Aušvic

O trajo po trušal si astardino.

Pinda berš
Ano buvljipe e Evropako

E purani pese 

Alosarel majlaćhe djivesa,

Alosarel umaljinendje luludja,

A avdjive

Naštil te ćidel

As jekh brnik luludja

E rromorendje

Savendje dukha si lolje katar e dukha,

E dilje Rromorendje katar e dar,

Save dumutan bistarde te vaćaren

Phadje sar e tahtaja.

E phadji purani

E neve bijandutnimase djivesesa

Pe umaljina e Aušvicose ćidel

E ratvalje luludja e božurese;

Araćasa ane mehanave e Aušvicose

Katar o gor dji ano gor

Lundjarel ljen e nacisturendje.

E ćhindi phuri

Bešel paša jekh skamin ane mehanava.

Rškosavol ano suno.

E nacistura dićhen la.

Voj ljendje ano suno, po intrego avazi vaćarel:

O tumen, nacistikane gunojaljen,

Te phene bistarden

Kaj o Gete

Iskirisarda katar e Rroma

Save den po trajo

Te araćhen

E Gotze andar o Berlinchingen,

Vitezo e sastrunalje vastese,

E germanijaće etnosese mukljimase,

Ćinen kaja si paluni luludjin

O sode si dukhavno,

O sode si ćaćikano

Kotor e bistardine mandrresko

Po dujto:

I djivese i araćasa

Mukljutno si o trajo

Thaj vareso ćerelpe.

A ano Aušvic

O trajo po trušal si astardino.

Pinda berš
Ano buvljipe e Evropako

E purani pese 

Alosarel majlaćhe djivesa,

Alosarel umaljinendje luludja,

A avdjive

Naštil te ćidel

As jekh brnik luludja

E rromorendje

Savendje dukha si lolje katar e dukha,

E dilje Rromorendje katar e dar,

Save dumutan bistarde te va}aren

Phadje sar e tahtaja.

E neve bijandutnimase djivesesa

Katar o gor dji ano gor

O tumen, nacistikane gunojaljen,

Te phene bistarden

Iskirisarda katar e Rroma

Save den po trajo

Te araćhen

E Gotze andar o Berlinchingen,

Vitezo e sastrunalje vastese,

E germanijaće etnosese mukljimase,

Ćinen kaja si paluni luludjin. 

An amaro konc-logor
Avdjive si Holi

Festa e rankendji
Rodav tut

Te ućharav tut 
E majlaćhe prakritaće rankencar

Thaj kamljimasa
An amaro logoro

Avdjive si Holi... 

Tu lundje baljendji

Tu harijale jakhendji

Sar o rat lolje vuštendji

Ućutnije,

O kamljipe garave

Tela e Venerako brego.

Crdav katar e jakha e perdava

Tu najsan huravdi

Ane muljikane šeja

Naj sanduko e muljendje
Ajrat si amaro

Garaimasko raćako hape

Po barrastalo skamin aviljem.
Andar o praho

Ikalav e sastrunalji suv, tati

Savasa

An ćiro šoro

Nakhavav o 
Drab
Ajrat, ni kamav

Te phabarav tuće e paluni memelji

E sterelizuime thava  

Te phandav.
O Devla

Vazd la andar o muljikano suno

Mek ćheljel amencar

Holi si avdjive... 

Festa e rankendji
Thaj maj baro djive ke Rroma.

Sode numaj droma

Aćhiljem angla tute Devla 

Thaj ašundem sar djilabol 

O nango kašt? 

Ni djanav...

Avav ane lumij indjarindoj e dukh 

Ane lumija indjarindoj o meripe

Numaj e lumija e merimasi si lumija ćaćimasi

E lumija e ćaćimasi si strefin mundre ratesi 

Ane ćuće rumuimata

E lumija e merimasi si mundrro bajrako 

E lumijako bajrako savo perol     

Feri goda aven e tintasa thaj iskirisaren:             

,,Ake o avazi strefinisarol thaj o eho ćhordardol''

O, Devla
Vundje honav e ljimora             

Thaj prahosardem an gode ljimora             

E ćhinde durimata                    

Irisavava anovahtani varekana
An mundrro ljimori                  

Thaj pućardem maškar e hara            

E har sava me vast ni honde             

Phirindoj agja ni haćardem  kaj djav            

Katar jekh foro ano aver.
O, Devla
An mundrro šoro             

Sa si hamimo              

Djanav numaj                 

Kaj as o poeto maj              

Našti te djilabol              

Katar e mukljutni                 
Ni na svakom

Isprekidanom lancu

Iskirisarel e dukhavne stihura               

Katar e rromendje mudarimata            

Ano Aušvic               

O sašajutneja Brahma

Tu savo bijando andar e Višnuosko biriko 
Ćiro ciklus si akana                 

Kali juga - era Kali

Avdjive de imperativ             

Tena mudaren amare ćhaven,

I o cikno njamo savo barol ano porrI       

E rromane djuvljidjejengo,

Indjar man andar o bioćaćikanipe ano ćaćipe,

Indjar man andar o tunjariko ano rošlipe,

Indjar man andar o meripe ano biomeripe        

Inkal man po drom e laćhimasko,

Tu, devla, savo djane sa e droma thaj sa e dromora,

O thagarutneja e habimase!

Dihijisar mandje o djuvdipe, habipe maj habijutno!

Rošlipeutneja, rošlipeisar ćire gajako,

Te avol djuvdo     

Thaj savorendje de djandipe  

Kaj o angluno zamano   

Sasa zamano e nandje handjaresko.

O laćhipe buvljarel pire phak   

Thaj sig mućel amen 

Ane kalji hohavni raći       

Nidjanav khatinde e Ćhonutesko ćaćipe,

Pala o ćaćipe ćalavav  

Mi hatma si kalji.

Ano tunjariko ni dićhonpe e droma,

Sa e Rromendje bibahtaljimase si došalo o manuš 

Thaj ljesko egoizmo 

Ma ćhu amen ano diljipe 

Vaćar amendje kaj si o drom e inkaljimasko

A amen tumen ka rudjisara.

                               E Rroma anglal e  mudarimasko  duvari e Aušvicosko-

                              Inkaljutno: Memorijalnuno kendro e Roomengo e  holokaust studijengo, 

                             2003 (Zemun:Birograf)

III Ciklus pesama

NEBESKI PRSTEN
SO INĆAREL AMEN ANO TRAJO

E angluni kapćin e bršndesi mudarda o milaj.

Tasadilje e svatura,

Save bijande o rošlipe e ćehrainengo.

Sa von, an save sanasa tu,

Jekhutno reslipe.

Akharav E Rabindranat Tagore

Tasdive

E bare phralje,

E poeto thaj godjaverutne

E kamljutnengo thaj dukhavutnengo,.

Kaj thaj sose, te buvljara amare vast akana

Kana ni ćholsam pe amende e vrama?

Kaj, akana, te dikha

Kana I e darztne horizontore

Tasadilje ane badalore?

Akana, kana ćire jakha phangljon

Upral amaro than thaj kana sam korrkore,

Astardine ano garež, trujalime

Ćire mulje tasvirencarč

E personencar ćumidutne pe feljastre

Dikha nevi dukh.

O meripehasarel amen

Dji do thaj san djuvdi

Thaj dji do thaj varekaj, si umaljin.

Savi del šansa kaj ka araakhadiva,.

Na, najte arakha amen e merimasa,

As e djungalje gndimatanca ćo va tena

Avel an mundrro

Thaj maškar e damarore ćire sunengo

Ni thavdol amaro rat.

O, bibahtaljutnije?

So si sa goda so vadje inćarel amen ano trajo,

Pe kaj lumija?

Kamljije bibahtaljutnije

Maškar ćire damara thavdel o dašćim

Savo ćerda ćo boj e Afroditako

Me ni gndisarav e bistarav lje

Lundjarav me va

Thaj pharavav e garež thaj o tunjariko

Thaj kal svatura ćićidav po ljil.Dikhav maškar e feljastra.

Avral,

Numaj dukh, bibahtaljipe thaj svato

An savo sanasa tu jekhutno reslipe.

                                   Badalesi angrustin

KAMLJIMASKO KHUVDO E LULUDJENGO

Ni ašunav e patra

As e ćirikljengo djilabipe.

Tomnja…

Dikhav,

Pala mande

Varesavo nakhlo vakti,

Galbene muja,

Šelberšimasa

Hhasardine djilja

Ano parko e bibistarimasko.

Dikhav,

Djuvljikano boj

Laćhipe suto,

Meripe bare kamljimasko.

Sikavel sar laćhardon e šeja.

Haćarav o djuvdipe…

Bidukhavno, bimerutno…

Thaj, po than e tunjarikosko

E badanese buhljimasa buhljon

O spektar e kustikaće rankengo,

Thaj, po than e tunjarikosko dikhav…

Laćho muj,

E cohe save huljardilje sig,

Kamljipe…

Ućhaljin e ćhorraći savi

Bi luludjendje khuvdesko miškoisajlji

Maškar o saiktodjivesutnipe,

Laćhi thaj ćumidini…

Dikhav…

E ćehrain savaće rudjisajlan

Te ave mundrri rromni.

Haćardem meripe, asvin

Save ano djindo, mundrro, ćhute tut.

                                 Badalesi angrustin

ELEGIJA MERIMASI

Ažućardem te irisavol an mundrro djuvdipe

Crra te, gudljarel mi dukh e horutni,

Te tatarav mi šudri morćhi

Tela savi, varekana, ćhutape,

Palal, odori kaj phabola o kamipe,

Akana si, pahomo ćućipe.

A anglal…

Uštavav e patrin tela o rošlipe e neonosko

Ane forose kvartore,

Patrinosarav e aćhimate.

Ašunav e djilji e muljendji thaj dikhav

E kokola horo crden.

E balval, vadje ni anel sung e merimasi

Andar ćiro nevo ćher.

Tusa o Kham rošlipeutno, prahosajlo…

Ni tatarel ma…

Ni dikhav lje…

Haćarav numaj ćo izdraripe e odjesko,

Sar e loći balval laćho.

Po drom bi e irimasko pe savo vareko,

E djuvdimase, pe ćalaimate merimase merimasa irisarel,

An mande e balvalja e risparimase, 

Cibimate thaj rovipe.

Dji ko paluno truj indjarel ćiro drom,

Ćhinadutno suno…

Thaj saiktovar andar o start.

                          Kamipe mamuj o ćaćipe 

                          Inkaljutno:Memorijalnuno kendro e holokaust studijengo SR Jugoslavija,

                          1999 (Gnjilane: ,,Prosveta,,)
ZURALJE JUVA

Dar si mandje e merimastar.

Gode diljikane ćhavorikane ćheljutnako

Katar o melalo mehanikako šej

Djav, te sovav thaj sunisarav.

Tena djungadan man

Ka mukav, po takuj,

Paša ćiro šerand,

Mundrro pahomo, mulo ilo,

Ašunav dural e balvaljako civipe,

Erzi kamljimase.

Ćerdem će vargo katar e

Safirora, e kristalese sabahose.

Sose crden tut e durutne droma?

Te djelan,

Tusa i e ćiriklja ka djan

E drakhaće thana puste ka aćhon.

Thaj as jekhvar, luludjijone ivendesi,

Najte djane

Sode kama kamava tut ano bijandipe e javinako,

Dji do thaj o bršnd po crra perel

Thaj dji do thaj katar o šuko kaš

E zuralje juva peren.

